
“o kvalitativnom aspektu tih pro-
mjena ve¢ dosta receno, no sinte-
za tih fragmenata u cjelovitu sliku
takoder, ostaje posao koji tek tre-
ba obaviti” (str. 347). Bududi da
nisam uvjeren da je “dosta ve¢ re-
¢eno’, nadam se da ¢e se autorice

pozabaviti “sintezom” nakon $to
se kvalitativno analizira utjecaj
domestifikacije prirodoslovaca i
matematic¢ara na drustvo i samo

prirodoslovlje ili matematiku.

Mitsutoshi Inaba

Enes S. Omerovi¢, Nacionalne manjine u Bosni i Hercegovini

(1918-1941). Sarajevo: Univerzitet u Sarajevu - Institut
za historiju, 2019, 424.

U bosanskohercegovackoj histo-
riografiji postoji niz pitanja koja
¢ekaju da na ispravan nacin budu
istrazena, a jedno od tih pitanja je
i polozaj nacionalnih manjina u
Bosni i Hercegovini. Studija Naci-
onalne manjine u Bosni i Hercego-
vini (1918-1941) autora Enesa S.
Omerovi¢a predstavlja preradenu
doktorsku disertaciju odbranjenu
na Filozofskom fakultetu Univer-
ziteta u Sarajevu. Na ovo istrazi-
vanje autora je, izmedu ostalog,
ponukala ¢injenica da u Bosni i
Hercegovini nije postojalo sveobu-

hvatno istrazivanje o nacionalnim

manjinama, narocito kada je u
pitanju period monarhisticke
Jugoslavije. Za druge periode i
odredene nacionalne manjine
postojali su mnogobrojni, neki
vrlo kvalitetni radovi. Jedna od
klju¢nih kritika Omerovica za ra-
niju literaturu objavljenu u vezi s
ovom temom jeste da istrazivanja
najcesce nisu bila zasnovana na
arhivskoj gradi. Pored devet po-
glavlja teksta, veliki znacaj pred-
stavljaju i prilozi u kojima je autor
sistematski i pregledno predstavio
informacije bez kojih bilo kakvo

istrazivanje o nacionalnim manji-

nama u Bosni i Hercegovini nije

zamislivo.

Jedan od osnovnih problema s
kojima se autor susreo bilo je defi-
niranje pojma “nacionalna manji-
na’ jer, kako je sam istakao, posto-
je mnogobrojne, razlicite definicije
ovog pojma koje su nepotpune te
kao takve nisu konacne i ostavlja-
ju dodatan prostor za razmisljanje.
Upravo definiranje nacionalnih
manjina, njihovo prepoznavanje i
pozicioniranje u Kraljevini SHS /
Jugoslaviji i njenim zakonima je-
ste tema prvog poglavlja. Autor je
ukazao na to da je medunarodni
pravni okvir za postupanje prema
nacionalnim manjinama ustanov-
ljen mirovnim i drugim popratnim
ugovorima nakon Prvog svjetskog
rata, ali da zbog niza razloga, pr-
venstveno nemogucnosti kontrole
i osiguravanja provodenja odluka,
nije postao op¢i za sve manjine na
svim prostorima. U Kraljevini Ju-
goslaviji osnova za postupanje pre-
ma nacionalnim manjinama bili
su Senzermenski mirovni ugovor i
Ugovor o zastiti nacionalnih ma-
njina, a autor se osvrcée i na druge
zakone koji su u Kraljevini Jugo-
slaviji definirali polozaj nacional-

nih manjina. U svom istrazivanju
Omerovi¢ je nacionalne manjine
definirao “kao zajednice ciji se
pripadnici razlikuju od vecinskog
juznoslavenskog stanovnistva po
etnickom porijeklu, vjeri, jeziku,
kulturi i tradiciji, broj¢ano su u
manjini i nalaze se u nedominan-
tnom polozaju, posjeduju razvije-
nu svijest o pripadnosti odredenoj
manjini i izrazavaju Zelju za ocu-
vanjem kolektivhog manjinskog
identiteta, vecinsko stanovni$tvo
ih identificira kao drugacije, od-
nosno kao pripadnike manjine,
te one koji posjeduju ili su stekli
tokom meduratnog perioda jugo-
slavensko drzavljanstvo” (41. str.).

U drugom poglavlju knjige
autor prati demografska kretanja
nacionalnih manjina od kraja au-
strougarske vladavine i detektira
klju¢ne momente, motive i po-
trebe koji su doveli do izmjena u
broju i mjestu zivljenja pripadnika
nacionalnih manjina. Pri tome se
susreo s odredenim problemima.
Prije svega, nacin popisivanja sta-
novnistva u Kraljevini Jugoslaviji
otezavao je odredivanje tac¢nog
broja pripadnika odredenih naci-

onalnih manjina. Svi oni kojima

321



322

PRILOZI, UNIVERZITET U SARAJEVU — INSTITUT ZA HISTORIJU, SARAJEVO, 2019, BR. 48

je maternji jezik bio srpski i/ili hr-
vatski i slovenski ¢inili su vec¢insko
stanovnistvo. Autor je zbog toga
bio primoran kombinirati podatke
o maternjem jeziku i vjersku sliku
stanovnistva te pokusati do¢i do
tacnog ili priblizno ta¢nog broja
odredenih manjinskih zajednica,
narocito onih koje su zbog dugo-
godi$njeg Zivljenja na prostoru Bo-
sne i Hercegovine prihvatili srpski
i/ili hrvatski jezik kao maternji. U
radu je ukazano na problem s ko-
jim se odredene nacionalne ma-
njine susrecu po zavrsetku Prvog
svjetskog rata, jer su percipirane
kao neprijatelji rezima. Nakon op-
¢ih demografskih kretanja, autor
se na isti na¢in pozabavio svim na-
cionalnim manjinama posebno te
u tom smislu predstavio niz zna-
¢ajnih informacija.

Vrlo bitan aspekt u izuc¢avanju
nacionalnih manjina jeste njiho-
va privredna djelatnost, a kada je
u pitanju Bosna i Hercegovina,
uglavnom su ekonomski faktori
i bili presudni za doseljavanje u
austrougarskom periodu. Trece
poglavlje knjige autor je posve-
tio upravo ekonomsko-socijalnoj

strukturi manjinskog stanovnistva

i njegovom uce$¢u u privrednom
zivotu zemlje. U meduratnom pe-
riodu nije doslo do znacajnije pro-
mjene kada je u pitanju privredna
slika Bosne i Hercegovine. Udio
agrarnog stanovnistva 1931. godi-
ne bio je cak 83,39%, §to je dovo-
ljan pokazatelj privredne nerazvi-
jenosti. Problem s kojim se autor
susreo jeste taj da se u popisima
stanovni$tva Kraljevine Jugoslavije
podaci o zanimanju ljudi nisu ade-
kvatno kombinirali s ostalim kate-
gorijama, stoga su statisticki po-
daci autoru bili gotovo beskorisni.
Uz koristenje drugih izvora, autor
zaklju¢uje da je udio agrarnog
stanovni$tva medu pripadnicima
nacionalnih manjina bio daleko
manji i od jugoslavenskog i od
bosanskohercegovackog prosjeka.
Slican odnos biljezi se i kod mjesta
Zivljenja, gdje je prisutna pojava
da je kod manjinskih zajednica za-
stupljenost urbanog stanovnistva
43,96%, $to je opet daleko vise od
bosanskohercegovackog prosjeka.
Pored spomenutog, autor je pa-
znju posvetio zivotu pripadnika
nacionalnih manjina na selu i u
gradu, isticu¢i razlike u porede-
nju s domacim juznoslavenskim

stanovni§tvom, te donosi niz
zanimljivih informacija kako o na-
cionalnim manjinama kao cjelini
tako i o manjinskim zajednicama

koje su imale svoje posebnosti.

Problematika uce$¢a nacional-
nih manjina u politickom Zivotu
Bosne i Hercegovine predstavlje-
na je u Cetvrtom poglavlju knjige.
Kako autor istice, klju¢ni faktor
koji je odredivao ucesce predstav-
nika manjinskih zajednica u po-
litickom Zzivotu jeste ¢injenica da
su samo u Sarajevu, Banjoj Luci i
Prnjavoru postojale broj¢ano vece
grupacije manjinskog stanovnis-
tva, ali su i one bile suvise hetero-
gene i neujedinjene da bi u konac-
nici mogle imati znacajniju ulogu.
Otezavajudi faktor za participira-
nje u politickom zivotu Kraljevine
Jugoslavije imalo je osporavanje
jugoslavenskog drzavljanstva pri-
padnicima manjina, osim sefar-
dskim Jevrejima i Romima, odno-
sno manjinama koje su na prostoru
Bosne i Hercegovine zivjele prije
austrougarske uprave. Osporava-
nje se ogledalo u tome da je proces
dobijanja jugoslavenskog drzav-
ljanstva maksimalno kompliciran,
a u potpunosti nije bio dovrsen ni

do pocetka Drugog svjetskog rata.
Uzevsi u obzir sve faktore, autor je
uce$ce predstavnika nacionalnih
manjina u politickom Zivotu Kra-
lijevine Jugoslavije okarakterizirao
uglavnom simboli¢nim, a u ne-
koliko krac¢ih potpoglavlja detalj-
nije je predstavio politicko ucesce
manjina u organima privremene
uprave, stranacko organiziranje i
nacionalne manjine u tom proce-
su te ucesce na izborima i u javnoj

upravi zemlje.

Za sve nacionalne manjine
$kolstvo je jedan od najznacajnijih
segmenata svakodnevnog Zivota,
jer je klju¢no za ocuvanje mater-
njeg jezika, ali i drugih posebnosti
zajednice. Upravo je $kolstvu na-
cionalnih manjina u Bosni i Her-
cegovini posveceno peto poglavlje
knjige. PoloZaj koji su manjinske
zajednice u Bosni i Hercegovini
uzivale tokom austrougarske upra-
ve u potpunosti je nestao promje-
nom drzavnopravnog okvira na-
kon Prvog svjetskog rata. Autor je
na detaljan nacin predstavio pro-
bleme koje je Kraljevina Jugoslavi-
ja imala kroz naslijedene zakone u
sferi obrazovanja. Najve¢i gubitak
u novonastaloj drzavi, kada je u

pitanju skolstvo, imale su nacional-
ne manjine koje su u Austro-Ugar-
skoj Monarhiji ostvarile pravo
$kolovanja na maternjem jeziku.
Predstavnici vlasti nastojali su re-
ducirati broj takvih $kola njihovim
zatvaranjem ili pretvaranjem u sko-
le sa srpskim ili hrvatskim mater-
njim jezikom, a one $kole koje su
zbog specifi¢nih okolnosti uspjele
opstati, bile su pod jakom drzav-
nom kontrolom. Ovim promjena-
ma bila je narocito pogodena nje-
macka nacionalna manjina.

Sve specificnosti manjinskih
zajednica, njihova organiziranost i
postignuca, vidljivi su kroz udru-
zenja koja nacionalne manjine
osnivaju u mjestima u kojima zZive.
Upravo tom djelovanju posveceno
je sljedece poglavlje knjige. Kada
su u pitanju nacionalne manjine
u Bosni i Hercegovini u medurat-
nom periodu, autor je istakao da je
iu vezi s ovim pitanjem Prvi svjet-
ski rat imao negativan utjecaj, jer
dolazi do gasenja i prestanka rada
mnogobrojnih udruzenja manjin-
skih zajednica. Izucavajudi i pred-
stavljajuci detaljno udruzenja svih
manjina, autor je poseban znacaj
i ulogu dao udruzenjima Jevreja.

Ova se zajednica znacajno razliko-
vala od ostalih manjinskih zajed-
nica i zbog specifi¢ne organizacije
vjeroispovjednih op¢ina, ali i zbog
velike koncentracije urbanog sta-
novnistva, narocito u Sarajevu.
Dostigla je najvi$i nivo organizi-
ranosti od svih nacionalnih manji-
na u Bosni i Hercegovini. Uz nju
je samo jo$ njemacka nacionalna
manjina uspjela ostvariti sve se-
gmente bitne za ocuvanje poseb-
nosti i identiteta.

Vjerske zajednice su u multi-
nacionalnoj i multikonfesionalnoj
zemlji kakva je bila Kraljevina Jugo-
slavija imale izuzetno veliki znacaj.
Upravo se utjecajem, organizacijom
i ulogom vjerskih zajednica u zivo-
tu nacionalnih manjina te njihovim
doprinosom ocuvanju identiteta
autor bavi u sedmom poglavlju.
Istaknuto je da su sve vjerske zajed-
nice, osim Srpske pravoslavne crkve,
bile u inferiornom polozaju kada je
u pitanju odnos drzave prema nji-
ma. Dugotrajno reguliranje odnosa
drzave i vjerskih zajednica najcesce
nije imalo epilog, a ustavom zaga-
rantirane slobode imale su samo
one zajednice koje su na prostoru

novoformirane drzave bile priznate

i prije 1918. godine. Autor istice da
su pripadnici nacionalnih manjina
u Bosni i Hercegovini bili uklju-
¢eni u priznate vjerske zajednice
i samim tim nisu u velikoj mjeri
trpjeli nesposobnost drzave da no-
vim zakonima i ugovorima regulira
njihov rad. Pored opce slike o vjer-
skim zajednicama nacionalnih ma-

njina, predstavljene su i posebno.

Posebno poglavlje autor je po-
svetio i pitanju Stampe koja je na-
stala kao produkt djelovanja ma-
njinskih zajednica, na njihovim
maternjim jezicima i jezicima ve-
¢inskog slavenskog stanovnistva.
Stampa je predstavljala jedan od
najznacajnijih mehanizama za o¢u-
vanje jezika, kulture i tradicije ma-
njinskih zajednica. Najnepovoljniji
polozaj imala je Stampa na njemac-
kom jeziku koja je bila potiskivana
i zabranjivana, a jedina manjinska
zajednica koja je u ovom segmentu
uspjela dosti¢i zavidan nivo djelo-
vanja jeste jevrejska zajednica.

Veliki znacaj za studiju pred-
stavlja posljednje poglavlje u kojem
autor analizira odnos domaceg i
manjinskog stanovnistva. Navode-
¢i niz konkretnih primjera ukazano

je na izrazit animozitet domaceg
stanovniStva spram vecine manjin-
skih zajednica. Jedino su sefardski
Jevreji i Romi bili djelimi¢no po-
$tedeni takvog odnosa zbog konti-
nuiteta zivljenja na ovom prostoru,
dok su se sve zajednice doseljene u
austrougarskom periodu percipira-
le uglavnom kao neprijateljske i ne-
pozeljne, a u odredenim momen-
tima biljezeni su incidenti i manji
sukobi.

Knjigom Nacionalne manjine
u Bosni i Hercegovini (1918-1941)
autora Enesa S. Omerovic¢a bosan-
skohercegovacka historiografija
dobila je vrijedan prilog na polju
izucavanja nacionalnih manjina u
Bosni i Hercegovini u medurat-
nom periodu. Ova monografija,
u kojoj je autor uspio predstaviti
gotovo sve segmente djelovanja
nacionalnih manjina u Bosni i
Hercegovini za vrijeme monar-
histicke Jugoslavije, u budu¢nosti
¢e predstavljati polazisnu tacku
svima onima koji svoja istrazi-
vanja odluce usmjeriti u pravcu
izuc¢avanja nacionalnih manjina u

Bosni i Hercegovini.

Ajdin Muhedinovi¢

